
En nji’ino: Alla wi’i laamdo Misira,
“Daccu lefiol am yaha.”
Laamdo o salli. Alla addii leydi makko bitteeji.
Kadi Alla neldi laamdo o
buubi tookdi e yimbe mum.
O neldi rafi bondo
wari oornde nde fof e leydi Misira.
Kono oornde lenol Isra’ila maayaani.
Muusaa ina darii yeeso laamdo o
o weddii ndoondi fayde asamaan.
Dum saabii baraagji bondi wondude e puye
nabbuuli e yimbe e jawdi yimbe Misira fof.
Alla reentini gooto kala
ma o neldu tobo marballe bonde e Misira.
Watullabe hulbe haala Joomiraado be,
ngartiri liggitoobe mumen e oorle mumen
e nder galleeji.
Kono be mbadaani haala Joomiraado ka
goonga, ngoppi oorle mumen
€ maccube mumen boowal.
Tobo marballe bonde tobi,
mbonni gese, keli ledde.
Kala ko wonnoo boowal gila e yimbe
haa e jawdi, maayi.
Ko diiwaan, do Isrca’iila en kodi do tan,
woni do marballe de njettaaki.

Yaltu galle am

Alla addi babbatti di kuuri e dow leydi Misira fof.

Di kebbini leydi ndi fof, leydi ndi nibbidi.
Di haami kala ko marballe de keddunoo.

Alla addi nibbere kunuus, nibbere buucam fowru.
Leydi Misira fof nibbidi kunus fotde balde tati.

Hay gooto yiyindirtaa e goddo,

hay gooto yaltaani galle mum.

Kono leelewal ina woodi e nder nokkuuji
di yimbe Isra’iila kodi di.

Laamdo o yidaano accude yimbe Isrd’iila njaha,

o gijii Muusaa, o wiyi, “Yaltu galle am,

sabu nalawma mo njiitu-maa-mi e yeeso am,

a maayat.” Muusa wiyi, “A haali goonga,
mi wontaa yiyde yeeso maa.”

Kew Dadnoore

Alla wiyi Muusaa, “Ma mi addu musiiba

cakkitiido e dow laamdo o, e dow leydi Misira.
So duum Benni, ma o riiw on doo nih, onon fof.
Oon musiiba ma war afbe worbe leydi Misira fof,

gila e afo laamdo o haa e afo kordo gunoowo.

Maa luukaali mawdi
di hay gooto meedaa nande,
jogoraani nande mbad
e hakkunde Misiranaabe”

Alla wiyi yoo Muusaa haaldi e yimbe Isrd’iila.

O wiyi be, “Cubo-dee jawgel ngam galle fof.
Ko jawngel gorel, darigel hitaande ngel alaa ella.
Caggal balde nayi, yimbe Isra’iila fof
ina kirsa ngel jamma.
Yetton yamre hisopi, cuuwon dum yiiyam jawgel,
baatoon dum e dame galleji mon,
bannge nano, bannge fiaamo
wondude e dow dame he. Hay gooto

_ e mon yaltataa galle mum haa subaka.
Naamon jawgel ngel oon jamma,

njudar ngel, woto kelee yiye maggel.
Naamaton ko mburu mo alaa lawiir,

ko dum woni kew Dadnoore.

Alaa fof galle mo alaa maaydo

“Ma mi rew e dow leydi Misira, mi wara toon
afbe fof gila e yimbe haa e jawdi.
Ma mi wad riaawooje e dow allaaji Misira fof.
Yiiyam dam maa won maantoode
dadndoore e galleji mon.
Ko miin woni Joomirado.
So mi yiyi yiiyam dam, ma mi had baroowo
naatde galleji mon ngam warde on.
Hitaande fof caggal dum,
mawninon kew mburu mo alaa laawir
biyeteedo kew Dadndoore.
Mbadon dum teskuya mum.”
Yimbe Isra’ila mbadi ko Alla wiynoo
Muusaa e Haaruuna.
E hakkunde oon jamma,
Joomiraado wari afbe yimbe Misira worbe fof,
gila e afo laamdo o haa e afo neddo
gondo nder kasoo haa e dikkuru jawdi.
Laamdo o girfitii nder jamma,
kafum e watulaabe mum e yimbe Misira fof.
Luukaali mawdi mbadi e nder Misiraq,
sabu alaa fof galle mo alaa maaydo.

Lisez-vous frangais ? Do you read English?
O leitor sabe ler portugués?

Pulaar............ Francais ........ English.......... Portugués
PbB be .......... ils, elles ......... they ............. eles
dD didi........... deuX............... two................. dois
cC coggu....... o PR price............... preco
hH haako....... feuille............. leaf................. folha
jJ janngo........ demain .......... tomorrow......amanha
AN Aaaki......... abeilles.......... bees............... albelhas
nN natde......... mordre........... to bite............ morder
yY vyiiyam...... sang............... blood............. sangue
eE neene....... mére. .............. mother .......... mae
00 soodde .... acheter.......... to buy............ comprar

Bataake Issa immoraade Niiseriya _

Miin e baaba am
ha min battondirnoo no feewi.
Ko kanko janngini mi ko heewi
e aadaaqji men e diine men.
Baaba am ina heewnoo sehilaabe.
Gooto e mabbe heewnoo arde galle amen.
O daarana jinnaabe am daarol Yeesu
e demngal Hausa,
ngal mi waawaano haalde.
Kono mbido nana kam ebe kaala heen
haala Yeesu. Nde o sehil, Dakawo, yehi nde,
naamdii-mi baaba am
holko konngol Yeesu firti e hawsankoore,
kono o salii kam haalande.
Lamndii-mi neene am holi oon Yeesu.
O wiyi mi, “So baaba ma nanii
ada haala innde makko a wattataa.
Ina buri e maa yejjitde ndee innde.”
Mi jabii kono bernde am jabaani.

Mi hoydii laabi tati

Mi ronkii yoo innde Yeesu yaltu e hakkille am.
Haa wadi jamma gooto e koydol, njiy-mi
gorko gooto moyyo ina boornii daneeji.
Omo moosa.
O wiyi mi, “Issa, Iisaa ina yidi maa.”
Ee! Ndaw kaawisa! Subaka law pin-mi,
njuul-mi no ngoownoo-mi juulirde.
Caggal dum naagii-mi Alla nde rokkata mi
holi baawdo haalande mi

holi oon mo woni Iisaa. Kono hay gooto

mi haalanaani koydol am ngol.

Lebbi keewdi caggal mum

njiytu-mi ngol koydol.
Hitaande caggal mum koydu-mi tatabol.
Neddo oo wiyi kam wonde lisaa ina yidi mi.
O wiyi kam o waawataa yahde haa haago-mi
Iisaa yo o yaafo golle am bonde

e yo o laamo nguurndam am.
Pellit-mi yahde to galle Dakawo to

mi naamndoo mo alhaali Iisaa.

Mi tawaani doon Dakawo

Oon subaka mi ronki haccitaade,
ngam dii doo koydi tati.
Mi yahi to galle Dakawo to ngam
naamndaade holi oon mo woni lisaa.
Nde jettii-mi to galle to,
mi tawaani doon Dakawo
kono taw-mi doon ko joom suudu mum
ina jooddii e cukalon mabbe didon.
Be mbismii mi no feewi. Haa booyi seeda
lamndi-moo-mi ko wonnoo e bernde am ko.
Mbelemma heewti yeeso makko,
o fuddanii kam daarol lisaa.
Kono ngam cadeele demngal
korii mi faamde ko o haalanta mi ko.

O woni e toragol Alla, ko ndeen puddii-mi
faamde ko o haalata ko. Jooni mi faami tigi
ko Iisaa ina waawi yaafaade wadoobe

golle bonde fof. Ko miin jeyii heen.

Kono e oon tuma mi sikkaani

wonde mi wadii ko boni

e yeeso Alla.
Ruuhu Alla fuddi mi haalande. Caggal duum
ngon-mi e woyde ngati mi faami

mi wadii ko boni e mbido sokli faabu Iisaa.
Debbo Dakawo walli mi haa fhaagi-mi Iisaa
yo o yaafo golle am bonde haa ndan-mi

cehilaagal makko
e ballal makko |
e daam nguurndam. Mi haagi kadi,
yo mi heb nokku to aljanna
nannde maayde am. Oon halawma
mi naagii lisaa yo o danndu am
e yo o laamo nguurndam am.

Nguurndam kesam, cadeele kese

nde be njiyi kam nde, caggal dii duubi fof
ko be nganndondiri e baaba am,
gooto e sukaabe mum goondinii Iisaa.
Nde hiiri nde jinnaabe am mbirtii
galle Dakawo nde immitii luumo.
Jom suudu Dakawo, e nder weltaare mum
habri be wonde mi arii galle mabbe
yidde anndude holi mo woni lisaa.
O habri be kadi wonde mi goondinii Iisaa.
Nde o yettii galle, baaba am noddi kam
alaa fof ko o heddani mi. O wiyi kam
immaa mi waylii hakkille am
immaa mi yaltii galle makko.
Oon jamma naagii-mi Alla mbele
maa baaba am waylu hakkille mum.
Naagii-mi kadi Alla mbele maa rokku am
munal ngati bidbe neene am fof
njenni diine am keso o.
Nde kaalan-mi bii Dakawo
hol ko koreeji am dii mbadi mi,
o wiyi mi tan ko yo mi yaafo be,
mi yejjita ko be mbiyata mi ko.
Ko doon njennanaa-mi wonde yidde
e yaafuya ina e laawol Iisaa no feewi.

Mi danaani yahde lekkol, ngati innaabe am
ko Fulbe aynaabe laddiyankoobe.

Nde paytu-mi e laawol Iisaa, Dakawo yamiri
piddo mum yo janngin am no janngirtee
e no winndirtee e demngal Hawsankoore.

E moyvyere Alla, mbaaw-mi janngude
e yontere fat.

Duubi didi caggal duum
Caggal duubi didi, nguurdam am waylii

haa duum heccidini bernde baaba am.
O yiyi mbayliigu e am

e teddungal am e makko.
O noddi kam. O wiyi kam omo nimsani
ko o wadi kam ko. Oo jamma ko ciftordo

e nguurndam am!
Alla moyvyanii kam no feewi. Omo hebbini
fittaandu am ndu mbelemma e jam.
Hankadi mi hulataa maayde
sabu mbodo laabaa waktu maayde

1say Iinnfppy ‘wpsay wppusnnbpy

ko fudoore wonde e Alla haa abada.
Kadi mi hulataa seydaneeji.
Di ngalaa baawde e nguurndam am
sabu Ruuhu Ceniido o woni e nder am.
O buri mawnde seydaneeji.
Di mbaawaa laamde nguurndam am.

